ՏԵՂԵԿԱՆՔ-ՀԻՄՆԱՎՈՐՈՒՄ

«ՆԱՐԵԿ ՀԱԽՆԱԶԱՐՅԱՆԻՆ ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅԱՆ ԶՈՐԱԿՈՉԻՑ  ՏԱՐԿԵՏՈՒՄ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Նկատի ունենալով թավջութակահար  Նարեկ Հախնազարյանի (ծնվ.` 1988 թ. հոկտեմբերի 23-ին,Երևան, Կոմիտասի փ. 17, բն. 7)  երաժշտական- կատարողական արվեստի բնագավառում բացառիկ ընդունակություններն ու խոստումնալից ապագան, հայկական երաժշտարվեստը երիտասարդ կատարողներով համալրելու անհրաժեշտությունը, միջազգային տարբեր մրցույթներում մրցանակային բարձր տեղեր նվաճելու հանգամանքը, մշակույթի անվանի գործիչների միջնորդությունները, ինչպես նաև հայ երաժշտարվեստը Հայաստանում և արտերկրում ըստ արժանվույն ներկայացնելու գործունեությունը` առաջարկում ենք Նարեկ Հախնազարյանին պարտադիր զինվորական ծառայությունից տալ տարկետում մինչև 2015 թ. ամառային զորակոչը:
Նարեկ Հախնազարյանը տարբեր միջազգային մրցույթներում և փառատոներում ունի բացառիկ նվաճումներ, այդ թվում` այսօր աշխարհում ամենահեղինակավոր միջազգային` Արամ Խաչատրյանի և Պյոտր Չայկովսկու անվան 14-րդ մրցույթների հաղթողն է: Նարեկ Հախնազարյանը միակ հայ կատարողն է, ով արժանացել է Պյոտր Չայկովսկու անվան 14-րդ մրցույթի բարձրագույն պարգևին: Նա մեծ հաջողությամբ ելույթներ է ունեցել աշխարհի ավելի քան 30 երկրների լավագույն դահլիճներում (Նյու Յորքի Կարնեգի Հոլլ, Վաշինգտոնի Քենեդի կենտրոն)` ներկայացնելով հայ, ռուս և արևմտաեվրոպական կոմպոզիտորների ստեղծագործությունները և արժանացել երաժշտագետների ու հադիսատեսի բարձր գնահատանքին:
2013 թ. Նարեկ Հախնազարյանը արժանացել է ամենաբարձր պարգևներից մեկին` Մովսես Խորենացու մեդալին, մինչ այդ` ՀՀ Նախագահի մրցանակին: Հայաստանի Հանրապետության Անկախության տոնի 20-ամյակի առթիվ և աշխատանքային գործունության ընթացքում ունեցած նշանակալի ավանդի համար Նարեկ Հախնազարյանը խրախուսվել է ՀՀ վարչապետի շնորհակալագրով: Նա պարբերաբար ելույթներով հանդես է գալիս Հայաստանի պետական ֆիլհարմոնիկ նվագախմբի հետ, ինչպես նաև մասնակցում արտասահմանյան հեղինակավոր համույթների համերգներին:
Նարեկ Հախնազարյանին զինվորական ծառայության զորակոչից տարկետումը հնարավորություն կտա շարունակել ծավալած մշակութային գործունեությունը, էլ ավելի կատարելագործել ձեռք բերած մասնագիտական հմտությունները և ներկայացնել հայկական մշակույթն ու երաժշտությունը Հայաստանում և արտերկրում:

ՀՀ մշակույթի նախարար   Հ.Պողոսյան







